
1. - INTRODUCIÓN: 

"Phonetics: /e/ vs /ɜː/”é unha unidade didáctica creada por Mónica Montero 

Parcero e Bautista Ramos Saíñas durante un período de licenza por estudos 

concedida pola consellería de educación da Xunta de Galicia para o curso 2021-22. 

 

Destinatarios: Como a fonética é un tema que se trata en diversos cursos, esta 

unidade pode ser empregada en calquera dos cursos de secundaria e bacharelato. 

 

Materias, contidos e competencias básicas: abrangue contidos propios das áreas 

de Lingua Inglesa. A unidade céntrase na mellora da pronunciación e o coñecemento 

destes dous sons en lingua inglesa. 

 

Esta unidade pretende contribuír á adquisición das seguintes competencias clave: 

o Comunicación Lingüística: o conxunto das actividades interactivas e 

multimedia presentes nesta unidade van encamiñadas a mellorar tanto a 

comprensión como a expresión oral en lingua inglesa 

o Competencia dixital: a unidade preséntase en formato dixital e require do 

alumnado aprender a manexarse cunha certa soltura. 

o Conciencia e expresións culturais: Fai referencia á capacidade para apreciar 

a importancia de falar correctamente unha lingua estranxeira. 

o Aprender a Aprender: o subapartado “Guide” dentro de cada son, pretende 

que o alumnado a use como boa práctica de aprendizaxe. 

o Autonomía e iniciativa persoal: responsabilizándose da elaboración das 

tarefas propostas na unidade con confianza, creatividade e sentido crítico. 

A unidade divídese en 6 apartados fundamentais: 

 THE SOUNDS OF ENGLISH: Esta sección presenta todos os sons da lingua 

inglesa. Premendo en cada son, veremos unha palabra que contén ese son e 

podemos escoitar a palabra pronunciada correctamente. 

 THE /e/ SOUND: Guía didáctica, e actividades interactivas con palabras 

pronunciadas co citado son. 

 THE /ɜː/ SOUND: Guía didáctica, e actividades interactivas con palabras 

pronunciadas co citado son. 

 MIXED-UP SOUNDS: Diversas actividades interactivas cos dous sons 

mesturados. 

 MINIMAL PAIRS: Os pares mínimos son palabras que difiren entre si nun son. 

Neste caso os dous sons traballados. Por exemplo bed: /bed/ e bird: /bɜːd/. 

 GAME-BASED LEARNING: Breakout dixital como resumo final do traballado na 

unidade. 

 

Ámbito: baséase fundamentalmente no uso do ordenador cun navegador web recente 

como Mozilla Firefox, Chrome, Opera, Maxthon ou Safari como soporte básico de toda 

a unidade. 

 

Temporalización: pensada para traballar tanto na casa como na clase, ocupa dúas / 

tres sesións. Non obstante teña presente que calquera dos seus apartados poden 

constituír un recurso independente e doadamente integrable na súa propia 

organización de traballo coa fonética. 

 

  Interface: moi sinxela, baseada nun menú despregable, situado na parte superior, 

dende o cal se pode acceder a cada un dos distintos apartados cun simple clic. 

Prestouse especial atención a que, nas actividades que puidesen requirir dun enlace 

externo, por exemplo as guías de consulta, aparezan sempre nunha segunda ventá de 

forma que poida ser minimizada, realizar a consulta oportuna, ou reproducir / parar e 

volver ás actividades. 

  

A continuación ten unha descrición dos apartados presentes nesta Unidade Didáctica: 

 

1.- THE SOUNDS OF ENGLISH: 

1.1 Chart: 

Nesta sección preséntanse todos os sons da lingua inglesa (vogais, consonantes e 

ditongos). Ao premer en cada un dos sons, amósase unha palabra que conteña dito 

son, resaltando en vermello un exemplo cunha letra ou combinación de letras que 

contén ese son. Ademais, escoitarase esa mesma palabra pronunciada: 

1.2: Strong vs Weak Forms: 

Nesta sección temos unha breve introdución ao uso das formas fortes e débiles para 

que o alumnado vaia familiarizándose co seu uso e a pronunciación soe un pouco 

máis natural. Na primeira páxina atopan unha explicación: 

Premendo nas frechas para continuar atoparán 3 exercicios diferentes para entender 

cando usar unha forma e cando outra: 

 

 

1.3: Connected speech: 

Cando falamos inglés, non o podemos facer dun xeito illado senón a través dunha 

secuencia continua. Esta secuencia, en lingüística, chámase discurso conectado. 

Nesta sección facemos unha breve introdución aos diferentes procesos polo que os 

sons se enlazan, mestúranse, desaparecen ou mesmo cambian. 

 

2.- THE /e/ SOUND: 

Neste menú traballamos co son /e/ 

 

2.1 Reference material: 

2.1.1  Guide: 

Guía explicativa para entender con que fonemas se acostuma a producir o son /e/: 

Este apartado é para o alumnado unha guía de estudo do son /e/, e ao profesorado 

apórtalle unha serie de recursos para explicar as características deste son dende un 

ordenador, ben usando un proxector ou ben utilizando un taboleiro dixital como apoio 

para a explicación. Cada palabra vai  acompañada da correspondente transcrición 

fonética e dun altofalante que lle permite ao usuario escoitar a pronunciación correcta 

desa palabra. 

 

2.2  Interactive Activities: 

Paquete con catorce actividades para traballar co son /e/: 

O alumnado pode en todo momento "moverse" polas distintas actividades que forman 

o grupo, ben a través do "índice de actividades" (números na marxe superior 

esquerda), ben a través das frechas de "seguinte/anterior" (na parte inferior dereita). É 

importante ter en conta que, en calquera momento de execución deste grupo de 

exercicios interactivos, podemos obter un informe de avaliación do traballo 

desenvolvido, "auto avaliación", pulsando sobre o botón gris da esquina superior 

esquerda.  

 

Observe a imaxe inferior: 

 

 

 

Neste informe podemos ver que o/a alumno/a en cuestión rematou correctamente as 7 

primeiras actividades; fixo un intento en todas elas agás no exercicio 4 que foi 

intentado en dúas ocasións e na actividade 5 esgotou 2 dos intentos permitidos; de aí 

a puntuación de 8. Ao final podemos ver a puntuación total obtida.  

 

Se pasamos o punteiro do rato por cada unha das execucións podemos tamén a hora 

de comezo e na que rematou dita actividade. Vostede como docente, pode solicitar 

que o alumnado faga unha captura de pantalla cos resultados e que lla envíe, ou ben 

pode crear o seu propio control de usuarios/as e usalo cos paquetes de actividades 

propostos. Dese xeito, sempre e cando as actividades estean aloxadas nun servidor 

web, vostede terá acceso en todo momento a ese informe. Na páxina web de Ardora 

ten máis información sobre o xestor de usuarios/as. 

 

2.3  Transcription: 

Esta actividade individual ábrese no centro do espazo web. O alumnado ten un link a 

unha páxina externa que lle permite usando unha táboa fonética (1) e transcribir 

calquera palabra. http://www.e-lang.co.uk/mackichan/call/pron/type.html 

 

A continuación, o alumnado debe premer no botón “web” (2) e cando teña a 

transcrición rematada, premerá nun novo botón, “Ready”, (3) que lle permitirá obter un 

código (4). 

Fíxese na seguinte imaxe: 

 

 

 

Ao abrirse a ventá co código, o usuario debe copialo e pegalo no campo 

correspondente da actividade: 

http://webardora.net/axuda_gal.htm
http://www.e-lang.co.uk/mackichan/call/pron/type.html

Fíxese como no exemplo, está posto o código correspondente a “Wealth”. Se 

premésemos na interrogación para comprobar a solución, ese código converterase en 

transcrición fonética tal e como podemos ver na opción “bread”. 

 

 

3.- THE /ɜː/ SOUND: 

Neste menú traballamos co son /ɜː/. 

 

3.1  Reference Material 

 

3.1.1  Guide: 

Guía explicativa para entender con que fonemas se acostuma a producir o son /ɜː/: 

Este apartado é para o alumnado unha guía de estudo do son /ɜː/, e ao profesorado 

apórtalle unha serie de recursos para explicar as características deste son dende un 

ordenador, ben usando un proxector ou ben utilizando un taboleiro dixital como apoio 

para a explicación. Cada palabra vai  acompañada da correspondente transcrición 

fonética e dun altofalante que lle permite ao estudante escoitar a pronunciación 

correcta desa palabra. 

 

3.2  Interactive Activities: 

Paquete con catorce actividades para traballar co son /ɜː/: 

3.3  Transcription: 

Esta actividade individual ábrese no centro do espazo web. O alumnado ten un link a 

unha páxina externa que lle permite usando unha táboa fonética, transcribir calquer 

palabra. http://www.e-lang.co.uk/mackichan/call/pron/type.html 

 

O alumnado debe premer no botón “web” e cando teña a transcrición rematada, 

premerá nun novo botón, “Ready”, que lle permitirá obter un código. Fíxese na imaxe 

inferior: 

 

http://www.e-lang.co.uk/mackichan/call/pron/type.html

Ao abrirse a ventá co código, o usuario debe copialo e pegalo no campo 

correspondente da actividade: 

 

 

Fíxese como no exemplo, está posto o código correspondente a “dirty”. Se 

premésemos na interrogación para comprobar a solución, ese código se converterá en 

transcrición fonética tal e como podemos ver na opción “hurt”. 

 

4.- MIXED-UP SOUNDS 

4.1.- Odd one out. 

Premendo neste enlace ábrese unha actividade no espazo central, onde o alumnado 

debe premer no botón “odd one out” e logo premer na palabra de cada liña que se 

pronuncie cun son diferente ás demais: 

4.2.- Interactive activities. 

Dez actividades diferentes para traballar a diferenza entre os dous sons da unidade: 

 

 

 

4.3.-Transcription. 

Tal e como vimos nos anteriores apartados, o alumnado debe premer na ligazón co 

script typewriter, teclear a transcrición fonética da palabra e logo copiar o código na 

actividade: 

4.4 Quiz. 

Para rematar con este apartado o alumnado responde a este test de elección múltiple 

onde se ofrecen unha serie de palabras e o alumnado debe distinguir con que son se 

usarían: 

 

 

5.- Minimal Pairs: 

Dende este apartado trabállanse con pares de palabras que se distinguen 

foneticamente por un único son. Neste caso traballamos os pares que se diferencian 

unicamente polos sons /e/ e /ɜː/ 

 

5.1- Reference 

Material: 

5.1.1 Minimal Pairs: 

Nesta guía poden 

consultar os diferentes 

minimal pairs 

relacionados cos sons 

/e/ e /ɜː/ que 

traballaremos nesta 

unidade. 

5.2.- Interactive activities: 

Oito actividades interactivas diferentes para traballar cos pares mínimos 

correspondentes aos sons /e/ e /ɜː/: 

 

 

 

5.3 Listening Activities: 

Oito actividades interactivas para traballar a destreza de comprensión oral traballando 

cos pares mínimos: 

5.4.- Transcription. 

Como xa vimos noutros apartados, o alumnado debe premer no enlace que o leva a 

unha páxina que permite xerar código para transcrición fonética (lembre que hai que 

teclear a transcrición, premer en “Web”, logo en “Ready” e copiar o código: 

 

 

5.5.- Speaking 

Solicítase que o alumnado grave unha serie de palabras agrupadas en pares mínimos. 

 

6.- Game-Based Learning:  

6.1 Digital Breakout: 

Xogo interactivo para traballar dun xeito máis lúdico o visto durante a unidade: 

